
Идеализмнің құрған үстемдігіне екі ғасырдың тоғысқан тұсында Кембридждің екі жас 
философтары – Джордж Эдвард Мур мен Бертран Рассел күмән келтіріп, іргесін шайқалтты. Бұл 
екі жас жігіт те Мак-Таггарт есімді ғалымның шәкірттері болатын, олар философиядағы алғаш 
қадамдарын гегельшілдер ретінде бастады. Бірақ Рассел Мак-Таггартқа қарағанда, Гегельдің 
идеяларынан соншалықты әсерлене қойған жоқ, әрі оның математикаға деген түсініксіз ұс-
танымына қарсылық танытты. «Пайымның табиғаты» еңбегінде Мур шынайы болмыс ақыл-
ойдан туады деген іргелі тезисін теріске шығарып, оның орнына Платонның реализмін ұсынды: 
ұғымдар – объективті, дербес шындықтар, ал әлем ақиқатты пайымдар ретінде үйлесім тапқан 
ұғымдардан құралады. Метафизикалық идеализмге қарсы шыққаннан кейін төрт жылдан соң 
Мур эмпирикалық идеализмді терістеуге кірісті. «Идеализмді теріске шығару» еңбегінде ол болу 
дегеніміз – қабылдану деген пікірді жоққа шығарды; болмыс құру дегеніміз – қабылданудан 
өзгеше нәрсе, ал біздің біліміміздің объектілері біздің олар жайлы білетінімізден тәуелсіз. Оған 
қоса, материалды объектілер – біз тікелей қабылдайтын заттар.

Мурдың идеализмге қарсы шығуы Расселге айтарлықтай әсер етті. «Ақыл-ойдан туындай-
тын әлем шынайы емес деген пікір алға тартылған соң, үстелдер мен орындықтар сияқты 
заттар шынымен де бар екендігіне сену – аса тебірентерлік күй еді», – деп еске алды ол кейін. Ол 
Локк пен оның ізбасарларының «шөп шынында да жасыл» деген ойды алға тартқанынан үлкен 
жеңілдік сезінді. Мур сияқты, ол да идеализмнен бас тартып, Платонның универсалияларға 
қатысты идеясына бет бұрды: әрбір сөз, нақты болсын, жалпы болсын, объективті шындықты 
растайды. Атап айтқанда, Брэдлидің әрекетіне қолдау ретінде ол қатынастардың тәуелсіз 
шындығына зор мән берді. Лейбниц философиясын тамаша зерделеудің нәтижесінде 1899 
жылы ол монадалар метафизикасының күрделі де, нанғысыз құрылымы, салыстырмалы 
пайымдар бұл үлгі үшін қарсы тұра алмайтынын ұғынудың орнына, барлық пайымдар пәндік-
предикаттық формаға ие болу керек деген ойлаудың бір қателігінен туындайтынына сендірді.

Бұл кезде қатынастар Расселдің ерекше қызығушылығын тудырды, себебі оның ой ізде-
нісі «n-m-нің жалғастырушысы» сияқты қатынастылық пайымдар маңызды рөл атқаратын 
математика табиғатына арналды. Фрегеден бөлек және оның жұмысы жайлы ешбір хабары жоқ 
Рассел математиканы таза логикадан сабақтастырып шығарудың қисындық жобасын қолға 
алды. Оның бұл бастамасы, расымен де, Фрегенің зерттеуімен салыстырғанда да, өте өршіл жоба 
еді, себебі ол арифметика ғана емес, геометрия мен анализ де ортақ логикалық аксиомалардан 
туындайтынын дәлелдеп шығуға талпынды. 1900 және 1903 жылдар аралығында, ішінара 
италиялық математик Джузеппе Пеаноның ықпалымен, ол өзінің «Математика принциптері» 
атты елеулі еңбегіне қосатын идеяларын жүйелеп шықты. Осы еңбегінде ол кейіннен өз есімі 
берілген парадоксқа, өз-өздерінің мүшесі болмайтын барлық жіктердің жігінен шығатын 
парадоксқа тап болды. Жоғарыда айтылғандай, Рассел осы жаңалығын Пеано арқылы Фрегеге 
жолдады. Рассел Фрегенің еңбегін ағылшын оқырмандарына өзінің Принциптеріне қосымша 
ретінде жария етті. Осы парадокс тұрғысынан екі ұлы логик өз жобалары табысты болғанның 
өзінде, айтарлықтай түзетуді талап ететінін түсінді.

Расселдің парадоксты айналып өтпек болған талпынысы Типтер теориясынан өрбіп 
шықты. Бұл теорияға сенсек, жіктерді кездейсоқ жіктелетін объектілер ретінде қарастыру 
дұрыс емес. Индивидуумдер мен жіктер түрлі логикалық типтерге жатады, сондықтан бұларды 
бір типтің құрамдасы ретінде толыққанды қарастыру мүмкін емес. «Иттер жігі дегеніміз – ит 
емес» деген тұжырым ақиқат та, жалған да емес, бұл орынсыз пайым. Сол сияқты жіктерге 
қатысты айтылатын нәрсені жіктердің жігі туралы айтуға болмайды және тағысын тағы 
осылай логикалық типтердің иерархиясы арқылы кете береді. Парадокстан құтылу үшін біз 
иерархияның түрлі деңгейлері арасындағы типтердің айырмашылығына мұқият болуымыз 
қажет.

Алайда қазір басқа бір қиындық пайда болды. Еске салсақ, Фреге екі санын барлық жұп-
тардың класы ретінде анықтап, барлық натурал сандарға осы амалмен анықтама берді. Бірақ 
жұп дегеніміз – екі мүшесі бар класс, демек, екі саны, бұл тұрғыда, кластардың класы болып 
саналады. Егер біз кластардың класының түзілуіне шектеу қоятын болсақ, онда натурал сан-
дардың қатарын қалай анықтасақ болады? Рассел нөлдік кластың жалғыз мүшесі болатын 
нөлдің класс ретіндегі анықтамасын сақтап қалды, алайда ендігі жерде ол бір санын мүшелері 

нөл класының мүшелері болатын класқа эквивалентті барлық кластардың класы және плюс, 
осы кластың мүшесіне жатпайтын кез келген объект ретінде қарастырды.

Расселдің кейінгі математика философиясы әлемге екі тамаша кітапта паш етілді. Біріншісі 
– біршама техникалық сипаттағы таныстырылым оның бұрынғы ұстазы болған Альфред 
Норт Уайтхедпен ынтымақтаса отырып, жазылды да, 1910 және 1913 жылдар аралығында 
«Математика принциптері» атауымен үш томда жарыққа шықты. Екіншісі, әлдеқайда танымал 
болған «Математикалық философияға кіріспе» еңбегі 1917 жылы соғысқа қарсы наразылық 
білдіруші ретінде жасаған іс-әрекеттері үшін түрмеге қамалған кезінде жазылды.

Бұл кезде Рассел математика философиясынан тыс, кейіннен британдық философтардың 
негізгі мәселелеріне айналған салаларда айтарлықтай жетістікке жетті. Мурдың еңбектерімен 
қатар, оның ертеректегі туындылары британдық философиядағы жаңа кезең – «аналитикалық 
философия» дәуіріне бастау болды деп есептеледі. Расселдің өзі қуана мойындағандай, 
ойлаудағы аналитикалық үлгінің пайда болуына Фреге еңбектері түрткі болды деп саналғанымен, 
философиялық ой тарқатудың белгілі бір тәсілі ретінде «анализ» терминін енгізген де осы Мур 
болатын.

«Анализ» ең алдымен және бірінші кезекте, анти-идеалистік ұран: тұтас нәрсенің бөлшек-
терін түсіну үшін алдымен тұтасты түсініп алу қажет деген көзқарасты мойындаудың орнына, 
Мур мен Рассел тұтас нәрсені талдау үшін оның құрамдастарын түсініп алған жөн деген пікірді 
ұстанды. Алайда осы бөлшектелуге тиіс нәрсе не – заттар ма, әлде белгілер ме? О баста, Мур да, 
Рассел де өздерін тілді емес, ұғымдарды – ақыл-ойдан тәуелсіз объективті шындық болатын 
ұғымдарды талдаушы ретінде қарастырды. «Ақыл-ой элементтерді ажырата алатын жерде», 
– деп жазды Рассел 1903 жылы, – ажыратып алуға тиіс түрлі элементтер болуы тиіс». Анализ 
ұғымдардың күрделі болмысын айқындап, оның құрамдас элементтерін бөліп көрсетуге 
мүмкіндік береді. Бұл құрамдастар кейінгі анализдің нысанына айналуы мүмкін, не болмаса 
олар қарапайым және талдау жасауға лайықсыз болуы мүмкін. «Этика принциптері» атты 
еңбегінде Мур игілік осындай қарапайым, талдауға келмейтін қасиет деген ойды алға тартты.

Математика принциптерін жазу барысында Рассел ұғымдар мен тұжырымдардың 
объективтілігін сақтап қалу үшін олардың сөйлемдердегі жеткізілуіне тәуелсіз болатын 
пайымдардың болмысын қабылдау қажет деп санады. Ол тек ұғымдар, қатынастар және 
сандар ғана емес, химералар мен Гомердің құдайлары да бар деп сенді. Егер олар болмаса, 
олар жайлы тұжырымдар жасауға да болмас еді. «Осындай болмыс барлық нәрсенің атрибуты, 
яғни, бірдеңені атау, демек, бұл нәрсенің бар болуын көрсету».

Расселдің 1905 жылғы «Белгілеу туралы» атты негізгі мақаласы анализдегі лингвистикалық 
бетбұрысқа бастау болды. Бұл мақалада ол «дөңгелек шаршы» және «Францияның қазіргі 
королі» сияқты сөз өрнектерін қамтитын сөйлемдерді, осы сөз өрнектері астарлы болса да, 
әлемде бар әлдебір болмысты білдіретіндігіне сендірмей-ақ, қалайша ұғынуға болатынын 
көрсетті. Бұл мақала ұзақ уақыт бойы анализдің парадигмасы ретінде танылып жүрді; бірақ, 
әлбетте, оның мазмұнында домалақ шаршылар немесе өмірде жоқ корольдерге қатысты 
талдау келтірілген жоқ. Керісінше, Рассел мұндай сөйлемдердің мағынасын сақтай келе, 
болмыста жоқ нәрселердің айқын атрибуттарын алып тастап, қалайша қайта жазуға болатынын 
көрсетті. Расселдің әдісі анық лингвистикалық: ол бірдеңе мен әлемді білдіретін символдар 
және бір үлгісі – «Францияның қазіргі королі» сияқты белгілі бір сипаттамалардан шығатын, өзі 
«толымсыз символдар» деп атаған символдар арасындағы айырмашылықтарды ажыратуға 
негізделеді. Бұл символдардың өз бетінше ешбір мағынасы жоқ – олар ештеңені білдірмейді – 
бірақ оларды қамтитын сөйлемдердің мағынасы бар, яғни олар ақиқат немесе жалған болатын 
болжалдарды көрсетеді.

«Белгілеу туралы» еңбегінде келтірілген логикалық талдау – сөздердің логикалық анық 
формасын сөздердің белгілі бір мағынада жаңсақтыққа жетелейтін басқаша формасына 
алмастыру әдісі. Бірақ, Расселдің пікірінше, логикалық талдау сөйлемдерді жіктеудің лингвис-
тикалық амалы ғана емес. Логиканың ең тапқыр формасы анықталғанда, ол әлемнің құры-
лымын ашып көрсетеді деген пікірге сенімді болды.

Логика айнымалы және пропозиционалды функцияларды қамтиды: оған жүгінсек, Рас-
селдің ойынша, әлем ерекшеліктер мен универсалияларды қамтиды. Логикада кешенді про-

позициялар қарапайым пропозициялардың ақиқат-функциясы ретінде құрылады. Сол сияқты, 
Рассел әлемде қарапайым пропозицияларға сәйкес келетін атомдық фактілер болады деп сенді. 
Атомдық фактілер ерекше сипаттамадан немесе екі, не одан көп ерекшеліктер арасындағы 
байланыстардан құралады. Расселдің осы теориясы «логикалық атомизм» деп аталып кетті.

Бұл теорияның дамуы Расселдің Бірінші Дүниежүзілік соғыс алдындағы жылдары 
жазылған кітаптарында көрініс тапты: пәнге қатысты соңғы танымал кіріспе болған «Фило-
софия мәселелері» және әлдеқайда кәсіби сипаттағы 1914 жылы жарық көрген «Сыртқы 
әлемді тануымыз» еңбегі. Бұл теорияның ең көрнекі мазмұндамасы 1918 жылы Лондондағы 
«Логикалық атомизм философиясы» дәрістер топтамасында таныстырылды, ол кейіннен 
«Логика және Білім» атты жинақта жарық көрді. Рассел біз түсіне алатын әрбір пропозиция 
өзімізге таныс тармақтардан құралуы тиіс деген шешімге келді. «Таныстық» деген сөзді ол 
бірден тануды білдіру үшін қолданды: мысалы, біз Юмның әсерлері немесе Декарттың ойларына 
эквивалентті болатын сезімдік тәжірибеміздің деректерімен таныс едік. Алайда тікелей 
таныстық қайта құрылған логикалық тілдің предикаттарынан тыс жатқан универсалияларға да 
қатысты болуы мүмкін; Расселдің ерте платонизмінің басым бөлігі сақталып қалды. Дегенмен 
кеңістік пен уақыт тұрғысынан алыс объектілердің таныс болуы мүмкін емес: бізге Виктория 
Патшайымы немесе, тіпті, өзіміздің өткен шақтағы сезімдік тәжірибеміз таныс болмайды. Тану 
арқылы белгілі болмаған нәрселер сипаттау арқылы белгілі болады; логикалық атомизмнің 
өрбуіндегі сипаттау теорияларының маңыздылығы да осыдан.

Бұдан әрі Рассел сипаттау теорияларын тек дөңгелек шаршылар мен ойдан шығарылған 
объектілерге байланысты ғана емес, Юлий Цезарь, кестелер және қырыққабаттар сияқты 
ақылға сыйымды көптеген нәрселерге қатысты қолданды. Оның айтуынша, бұлардың бәрі 
– сезімдік тәжірибеден туындайтын логикалық құрылымдар. Егер «Цезарь Рубиконды кесіп 
өтті» деген сөйлем Англияда қазір айтылса, бұл сөйлемнің құрамында бізге таныс жекелей 
тармақтар жоқ. Осы сөйлемді біздің қалай ұғынатынымызды түсіндіру үшін Рассел «Цезарь» 
және «Рубикон» атауларын осы сөйлемде тікелей аталмаған объектілерге қатысты қандай да 
бір терминдерді қамтымаса да, толық баяндалатын нақты бір сипаттамалар ретінде талдап 
шықты

Демек, әдеттегі атаулар сипаттамаларды білдіреді. Толығымен талданған сөйлем тек қи-
сынды жеке атаулар мен әмбебап терминдерді қамтиды. Расселдің қисынды жеке атаулар 
туралы идеясы уақыт өткен сайын өзгеріп отырды.

«Логикалық атомизм философиясы» – Расселдің философияға қосқан жалғыз үлесі емес. 
1921 жылы ол Уильям Джеймстің бейтарап монизмі нұсқасын қорғайтын «Ақыл-ой анализі» 
еңбегін жазды, бұл еңбекте ол ақыл да, материя да барлық практикалық мақсаттар үшін ішкі 
және сыртқы сезімдердің деректері болатын бейтарап материалдан тұрады деген теорияны 
алға тартты. 1930–1940 жылдары Рассел қоғамдық-саяси тақырыптарға арналған көптеген 
әйгілі кітаптар жазып, өзінің ортодоксалды емес моральдық идеяларына сай көзқарастарының 
және құрған некелерінің бұзылуының арқасында танымал болды. 1940 жылы Нью-Йорктегі 
Сити колледждің қысқа мерзімді профессоры болып тағайындалған кезде штаттың Жоғары 
соты оны оқытушылық қызмет үшін жарамсыз деп жария етті. 1945 жылы ол, дәлсіздіктер 
жиі кездесетіні болмаса, тамаша жазылған Батыс философиясының тарихын жария етті, бұл 
туындының арқасында ол әдебиет бойынша Нобель сыйлығының иегері атанды.

Расселдің 1948 жылы жарияланған соңғы философиялық кітабы – «Адам танымы»: оның 
саласы мен шектері; бұл еңбекте ол ғылыми әдістің эмпирикалық негіздемесін көрсетуге 
тырысты. Бұл кітаптың оқырман қауым тарапынан аса еленбегені оның көңілін қалдырды. 
Расында да, Рассел өмірінің соңғы кездерінде, әсіресе, граф атағын мұра еткен соң, әлеуметтік 
және саяси тақырыптар, соның ішінде ядролық қарусыздандыру мәселесі бойынша насихатшы 
ретінде аса танымал болғанына қарамастан, 1920 жылға дейін оның еңбектеріне қатысты кәсіби 
философтар арасындағы сыйлы болуының деңгейі бұрынғы қалпына жеткен жоқ. Расселдің 
өзі бірінші болып мойындағандай, «Логикалық атомизмнің» өзі оның бұрынғы шәкірттерінің 
бірі – Людвиг Витгенштейннің идеяларына сүйенеді.

Логикалық позитивизмнің саналылық ұғымының осы қиындықтары мен көмескіліктері 
неопозитивизмнің басқа бір түрі – аналитикалық философия шеңберінде қарастырыла 
бастайды. Аналитикалық философия – тек әлдебір «мектеп» қана емес, сонымен қатар «фило-

софиялық ойлаудың» белгілі бір стилі. Соңғысы кең мағыналы философиялық қорытындыға 
абайлап қараумен қатар пайдаланылған терминологияның қатаңдығы мен дәлдігін жо-
балап түсіндіреді». Бұл – ХХ ғасырдағы философиялық ой шеңберіндегі, әрі айрықша мета-
философиялық пән шеніндегі ерекше интеллектуалды «қозғалыс». Ол бір текті емес және 
аналитикалық философия дамуының әр түрлі кезеңіндегі оның көптеген жетекші өкілдері 
антипозитивтік бағыт ұстады. Ұстанбағандар – Вена үйірмесінің мүшелері (А.Грицианов). 
Аналитикалық философия өкілдері (Дж. Мур, Л. Витгенштейн, Дж. Уиздом, Дж. Райл, Дж.Остин) 
философия өздігінен ешқандай жаңа ақпарат бере алмайды, «ол тек ғылым мен тәжірибе не 
айтады, соны ғана анықтаумен айналысады» деп түсінген. Танымның Давид Юмға барып 
тірелетін субъективті-идеалистік теориясы тұрғысынан олар логикалық талдау әдістерін 
Расселдің «логикалық атомизм» доктринасымен және верификация принципімен толықтырды. 
Аналитикалық философия өкілдері өзіндік философиялық доктринаны негіздеді, оған сәйкес 
философия теория емес және де математикалық логика негізінде «бейтарап» аналитикалық 
қызметпен айналысатын пән ретінде ғана қарастырылуы мүмкін. «Философияның мақсаты – 
ойдың логикалық тұрғыдан айқындалуы» (Л. Витгенштейн).

Расселдің математикалық логика мен қатынастар логикасы жөніндегі еңбектері логикаық 
ғылымға енген зор үлес болды. Рассел қазіргі заманғы логикалық символиканың тілін жасауда 
қыруар еңбек сіңірді, пікірді есептеу теориясы мен кластар теориясын бір ізге келтіріп, баянды 
етті. Ол А. Уайтхедпен бірге үш томдық үлкен еңбек жазып, математикалық логиканы пікірлерді 
есептеу және предикаттарды есептеу аксиоматикалау және формалдау тәсілімен дамытады. 
Рассел жаратылыстанудың философиялық мәселелері жайында көптеген еңбектер жазды. 
Ол философия өзінің зерттейтін мәселелерін жаратылыстанудан табады, философияның 
міндеті — жаратылыстанудың принциптері мен ұғымдарын талдап түсіндіру деп санады. 
Рассел ағылшын неореализмі мен неопозитивизмінің негізін салушы. Ол «Герман социал-
демократиясы» кітабында марксизмді ғылым емес, дін деп айыптап, саяси идеалдар жеке 
адам мүддесі тұрғысынан шешілуге тиіс деп санады. Саясат адамға қызмет жасауға тиісті. 
Саяси және әлеуметтік институттар адамдардың игілігіне қызмет жасауымен ғана бағалы 
деп білді. Расселдің пікірінше, адам сезімдік мәліметтермен айналысады. Адамның сезетіні — 
«факт» немесе «фактілер» агрегаты. Фактіні ол физикалық та, психикалық та емес, бейтарап деп 
санады. Таным теориясында Рассел материалистік бейнелеу теориясын мойындамай, оның 
орнына скептицизм философиясын ұсынды. Рассел — бейбітшілікті сақтау жөніндегі Нобель 
сыйлығының лауреаты. Соғысқа қарсы болып, адамгершілік пен гуманизмді насихаттауға 
қызмет етті.


